
Edicioni i 19-të i panairit ndërkombëtar të Turizmit dhe Sportit u mbajt për dy ditë me 27 
dhe 28 prill 2023. Qëllimi i organizimit të kësaj ngjarje është promovimi i turizmit dhe spor -
tit si dy sektorë që ndërlidhen shumë me njeri tjetrin dhe janë mjaftë të rëndësishëm për 
vendin tonë, ku promovohet turizmi vendor dhe regjional, dhe komponenta e sportit në 
vetvete e cila për qëllim ka promovimin e kësaj industrie para gjeneratave te reja, njëkohë -
sisht zhvillimin e turizmit sportiv dhe si rrjedhojë ka impakt në ekonominë e vendit tonë.

Ky edicion u organizua në bashkëpunim me Odën e Hotelerisë dhe Turizmit të Kosovës 
(OHTK) dhe në përkrahje të Ministrisë se Kulturës Rinisë dhe Sportit. Për sektorin e sportit 
CEO – Congress and Event Organization si kompani organizatore, nënshkroi një memo-
randum bashkëpunimi me Komitetin Olimpik të Kosovës e cila morri pjesë me 10 federata 
anëtare të saj për të promovuar aktivitetet e tyre.

Në këtë edicion kishim kompani private të ndryshme pjesëmarrëse nga vendi e rajoni, që 
promovonin atraksione të ndryshme turistike si restorante tradicionale, resorte, agjenci 
turistike, qendra terapeutike – banja, turizmi rural, bjeshkatari, atraksione malore, muze, 
qendra dhe resorte sportive,  veshje sportive etj. 



Përpos kompanive, pjesëmarrëse ishin edhe nëntë komuna nga Kosova dhe një komunë 
nga Maqedonia Veriore. Komunat pjesëmarrëse ishin:
Komuna e Novobërdës, Komuna e Mitrovicës, Komuna e Skenderajt, Komuna e Hanit të 
Elezit, Komuna e Dragashit, Komuna e Vushtrrisë, Komuna e Ferizajit, Komuna e 
Suharekës, Komuna e Rahovecit dhe nga Maqedonia Veriore pjesëmarrëse ishte Komuna 
e Ohrit. 

Në nivel institucionesh pjesëmarrëse ishte edhe Organizata Turistike e Ulqinit e cila 
promovoj komunën e Ulqinit si destinacion për turizëm.

Në kuadër të sektorit të sportit përpos 
kompanive të ndryshme të industrisë së 
sportit dhe klubeve sportive, pjesëmar-
rëse ishin edhe 10 federata anëtarë të 
Komitetit Olimpik të Kosovës:

Federata e Volejbollit e Kosovës, Federa -
ta e Basketbollit e Kosovës, Federata 
Aeronautike e Kosovës, Federata e 
Bjeshkatarisë dhe Ngjitjes Sportive, Fed-
erata Skitare e Kosovës, Federata e 
Xhudos së Kosovës, Federata e Hend-
bollit e Kosovës, Federata e Karatesë e 
Kosovës, Federata e Kajakimit e Kosovës 
dhe Federata e Padelit e Kosovës.

Tradita dhe kredibiliteti i panairit, 
pjesëmarrja e bizneseve të ndryshme si 
agjenci turistike nga Kosova dhe shtetet 
fqinje, organizata jo qeveritare që 
promovojnë sporte të caktuara dhe 
shumë subjekte tjera, ka ndikuar që të 
ketë interesim të shtuar për panairin dhe 
vizita në numër të madh.



Në ceremoninë e hapjes prezent ishin mysafirë nga institucionet qeveritare, komunat, 
ambasadorë dhe zyrtarë nga misionet e huaja diplomatike në Kosovë etj.

Hapja e panairit është bërë nga Zëvendësministrja e Kulturës, Rinisë dhe Sportit znj. Dauli -
na Osmani, e cila theksoi se kjo ngjarje po i mbledhë të gjithë akterët e këtyre sektorëve 
në një vend dhe po i afron edhe më tepër këto dy sektorë të rëndësishme mes vete. 

Z. Omer Bajraktari - Kryetar i Komunës së Ulqinit, 
shprehi mirënjohjen për organizimin e kësaj 
ngjarjeje dhe se ndjehet i lumtur që po vazhdo-
jnë ta promovojnë në këtë panair Ulqinin si des-
tinacion i preferuar turistik për qytetarët e 
Kosovës

z. Qazim Hoxha - Drejtor i Organizatës Turistike 
të Ulqinit u shpreh se edhe këtë vit sikurse 
viteve të kaluara kanë ardhur të promovojnë 
ofertën turistike të Ulqinit.

z. Ismet Krasniqi-Kryetar i Komitetit Olimpik të 
Kosovës tha se sporti dhe turizmi janë sektorë 
që lidhen ngushtë me njëra tjetrën dhe se jo 
rastësisht panairi i ndërlidhë këto dy sektorë. 

Ceremonia e hapjes



Edhe në këtë edicion, shumë aktivitete paralele u organizuan e të cilat ishin në interes të 
publikut të gjerë dhe ekspozuesve. Prezantime, sesione informuese e demonstrime sport -
ive u zhvilluan paralelisht me panairin.

Federata e Xhudos e Kosovës mbajti prezantim për publikun rreth projektit të tyre “Kosova 
shtet i Xhudos” ku prezantoi Kampionatin Evropian të Hapur të Xhudos i cili do të mbahet 
për herë të parë në Kosovë. Ky prezantim u përcjell me një demonstrim nga nxënësit e një 
klubi të xhudos.

Përpos prezantimeve të cekura më lartë, u zhvillua edhe një sesion informues rreth Ligjit 
të Sponsorizimit ku si panelistë morën pjesë përfaqësues nga Ministria e Kulturës, Rinisë 
dhe Sportit, Administrata Tatimore e Kosovës, Oda e Hotelerisë dhe Turizmit të Kosovës 
dhe Dhoma Ekonomike e Kosovës.

Aktivitetet paralele gjatë panairit



Qëllimi i këtij sesioni informues ishte të diskutohet mbi ligjin e sponsorizimit, si të përfito-
het nga ky ligj, kush ka drejtë të sponsorizojë dhe kush mund të përfitojë nga sponsorizimi. 
Informata dhe sqarime shumë të rëndësishme u dhanë për të interesuarit nga personat 
kompetent për këtë çështje.

Pas këtij paneli të diskutimit, një aktivitet mjaftë interesant u zhvillua nga Suada Yoga. Për 
të pranishmit që ishin nxënësit dhe studentet, u mbajt një prezantim me temën “Përcakto 
të ardhmen tënde” e cila u përcjell me një seancë meditimit me të gjithë pranishmit. Suada 
Pajaziti  është mësuese e licencuar e Yoga dhe Meditimit.

Aktivitetet paralele gjatë panairit



Në fund të ditës së dytë të panairit, u bë shpërndarja e certifikatave të pjesëmarrjes nga 
organizatori për të gjithë ekspozuesit.

Shpërndarja e certifikatave
për pjesëmarrësit



Statistika dhe fakte nga
edicioni i 19-të

Origjina e ekspozuesve: Kosovë, Shqipëri, Maqedoni e Veriut, Mali i Zi, Turqi

Informata mbi ekspozuesit dhe vizitorët: 

Edicioni i 19-të i Panairit të Turizmit dhe Sportit, ka tërhequr vëmendje të madhe të mediave si:
portale, agjenci të lajmeve, radio e televizione, media këto që kanë përcjellë zhvillimet para
panairit, ceremoninë e hapjes, ditët e ekspozitës dhe përmbylljen e panairit.

Panairi i Turizmit dhe Sportit në Media

Numri i ekspozuesve vendor:
51

Numri i ekspozuesve të huaj:
11

Numri total I ekspozuesve:
62

Numri i vizitorëve:
13010



Pamje nga panairi i Turizmit
dhe Sportit 2023



Pamje nga panairi i Turizmit
dhe Sportit 2023



Shihemi në Edicionin e 20 
të panairit të Turizmit dhe Sportit 2024

